

ՀԻՄՆԱՎՈՐՈՒՄ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՍԵՊՏԵՄԲԵՐԻ 4-Ի N 1275-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ, ԻՆՉՊԵՍ ՆԱԵՎ «ԿԱՐԵՆ ԴԵՄԻՐՃՅԱՆԻ ԱՆՎԱՆ ՄԱՐԶԱՀԱՄԵՐԳԱՅԻՆ ՀԱՄԱԼԻՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2025 թվականի պետական բյուջեով հատկացված միջոցների հաշվին իրականացնել վերաբաշխում 5,688.8 հազար դրամի չափով, ինչպես նաև ավելացնել «Կարեն Դեմիրճյանի անվան մարզահամերգային համալիր» ՓԲԸ-ի կանոնադրական կապիտալը 106,800.0 հազար դրամ գումարի չափով: Նախագծով նաև նախատեսվում է 566,700.0 հազար դրամ գումարն ուղղել ՀՀ կառավարության պահուստային ֆոնդ։
Վերոնշյալ ծախսերի կատարման համար նվազեցվում են ՀՀ ԿԳՄՍ նախարարության 2025 թվականի պետական բյուջեի 1168 ծրագրի 11032 միջոցառմամբ նախատեսված գումարը, ինչպես նաև 32001 միջոցառման գումարի մի մասը, որի հետագայում ամբողջական կամ մասնակի վերականգնման անհրաժեշտությունը բացակայում է: 1168 ծրագրի 11032 միջոցառմամբ նախատեսված գումարը հատկացված է եղել ՀՀ կառավարության պահուստային ֆոնդից YAN-IAN» միջազգային մշակութային փառատոնի կազմակերպման նպատակով, որը չի կատարվել, քանի որ «Յունիթի Փրոդաքշն» ՍՊԸ-ն հրաժարվել է դրամաշնորհային պայմանագիրը ստորագրելուց և միջոցառումն իրականացնելուց։

Ընթացիկ իրավիճակը և խնդիրները.
Հայաստանի Հանրապետությունում մշակութային, սպորտային և պետական նշանակության տարբեր միջոցառումներ (համերգներ, միջազգային մրցաշարեր, պետական քաղաքականությանն ուղղված ծրագրեր և միջոցառումներ) անցկացվում են Կարեն Դեմիրճյանի անվան մարզահամերգային համալիրում։  Միջոցառումների  կազմակերպման և անցկացման ընթացքում հաճախ անհրաժեշտություն է առաջանում էլեկտրաէներգիայի պահուստային աղբյուրի՝ գեներատորների կիրառման, և ներկայումս նման սարքերը հիմնականում ապահովվում են վարձակալության միջոցով՝ երրորդ կողմի կազմակերպություններից, ինչը լրացուցիչ ֆինանսական բեռ է առաջացնում միջոցառումների կազմակերպիչների, մասնավորապես՝ պետության համար և կախվածություն է ստեղծում արտաքին ծառայություններ մատուցող կազմակերպություններից։ Նշվածից ելնելով՝ որոշվել է ձեռք բերել թվով 2 էլեկտրական գեներատոր՝ 500 կՎտ հզորությամբ, որոնք կծառայեն ոչ միայն Կարեն Դեմիրճյանի անվան մարզահամերգային համալիրում անցկացվող միջոցառումների ժամանակ, այլև կօգտագործվեն տարբեր այլ վայրերում, մասնավորապես՝ Հայաստանի Հանրապետության հրապարակում և այլ հանրային տարածքներում կազմակերպվող պետական նշանակության միջոցառումների ընթացքում։
Ներդրման ակնկալվող առավելություններն են․
· Վարձակալական ծախսերի էական կրճատում երկարաժամկետ հեռանկարում (ներկայումս միջոցառումների ժամանակ 500 կՎտ հազորությամբ 1 գեներատորի վարձակալության համար ծախսվում է առնվազն 4 մլն ՀՀ դրամ, իսկ տարվա ընթացքում նմանատիպ միջոցառումների քանակը, որոնց ժամանակ անհրաժեշտություն է գեներատորների օգտագործումը առնվազն 7 է, այսինքն տարեկան առնվազն 56 մլն ծախսվում է 7 հատ միջոցառման ժամանակ 1000 կՎտ գեներատորների օգտագործման համար),
· Սեփական տեխնիկական կարողությունների ընդլայնում և միջոցառումների պատշաճ տեխնիկական ապահովում,
· Միջոցառումների կազմակերպման գործընթացում տեխնիկական ռիսկերի նվազեցում և օպերատիվության բարձրացում, 
· Հնարավորություն տեխնիկական ռեսուրսների արագ և ճկուն տեղաշարժի՝ ըստ անհրաժեշտության։
Այսպիսով, էլեկտրական գեներատորների ձեռքբերումը կդառնա ռազմավարական ներդրում՝ ուղղված մշակութային, սպորտային և պետական նշանակության այլ միջոցառումների կազմակերպման որակի և արդյունավետության շարունակական բարելավման համար:
Գեներատորները ձեռք բերելու համար Համալիրը հայտարարել է գնման մրցույթ՝ «Գնումների օրենքի» 15–րդ հոդվածի 6–րդ մասին համապատասխն և կնքվել է պայմանագիր։ Մրցույթի արդյունքով որոշված գնով էլ գումար է հատկացվում Համալիրին։ Գեներատորների ձեռքբերման վերաբերյալ առկա է նաև ՀՀ վարչապետի հանձնարարականը (N ՂԱ/12-2025 արձանագրության կետ 8.1)։
Հաշվի առնելով, որ Համալիրն իր կազմակերպաիրավական ձևով առևտրային կազմակերպություն է (ՓԲԸ)՝ որոշվել է գումարը Համալիրին հատկացնել կանոնդադրական կապիտալի ավելացման մեխանիզմով: Այսպիսով, որոշվել է ավելացնել Համալիրի կանոնդարական կապիտալը՝ լրացուցիչ բաժնետոմսեր տեխաբաշխելու միջոցով: ՀՀ կառավարության 2022 թվականի հոկտեմբերի 22-ի N 1627-Ա որոշման 4-րդ կետով ընկերության կանոնադրական կապիտալի չափը սահմանվել է 500,000.0 հազար դրամ, որը բաժանված է 25000 հատ հասարակ (սովորական) բաժնետոմսի` յուրաքանչյուրը 20.0 հազար դրամ անվանական արժեքով (բոլոր բաժնետոմսերը պատկանում են Հայաստանի Հանրապետությանը): ՀՀ կառավարության 08.06.2023թ.-ի N 921-Ն և 17.08.2023թ․–ի N 1379-Ն որոշումներով ընկերության կանոնադրական կապիտալն ավելացվել է 57,480.0 հազար դրամով՝ թվով 2874 լրացուցիչ բաժնետոմսի տեղաբաշխման միջոցով: Նախագծով հատկացվող գումարի շրջանակներում (106,800.0 հազար դրամ) պետք է տեղաբաշխվի ևս 5340 հասարակ (սովորական) բաժնետոմս, որոնք նույնպես պատկանելու են Հայաստանի Հանրապետությանը:
Նախագծով նախատեսվում է նաև գումար հատկացնել ՀՀ Տավուշի մարզի Իջևանի թիվ 3 հիմնական դպրոցին կից տարածքում ֆուտբոլի, բասկետբոլի և վոլեյբոլի դաշտի վերակառուցման, ինչպես նաև դպրոցին ու թաղամասին սպասարկող պուրակի, մանկական մարզադաշտի կառուցման նախագծանախահաշվային փաստաթղթերի ձեռքբերման համար։ ՀՀ Տավուշի մարզպետի աշխատակազմի 2023 թվականի գործունեության արդյունքների վերաբերյալ թիվ Վ/87-2024 արձանագրության 1.4 կետով հանձնարարվել է վերակառուցել Իջևան համայնքի թիվ 3 դպրոցի հարակից տարածքում ֆուտբոլի և բասկետբոլի դաշտը, ինչպես նաև բարելարգել դպրոցին ու թաղամասին սպասարկող պուրակը։ Նշված հանձնարարականի շրջանակներում ՀՀ Տավուշի մարզպետի աշխատակազմի կողմից հայտարարվել է պայմանով մրցույթ և կնքվել է պայմանագիր։ Նախագծով հատկացվում է ՆՆՓ-երի կազմման պայմանագրային արժեքի և փորձաքննության համար ՀՀ կառավարության 17.10.2024թ-ի N 1656-Ն որոշմամբ հաստատված կարգի համաձայն հաշվարկված արժեքի չափով (աղյուսակ 4, տող 4՝ հաշվարկվում է ՆՆՓ-երի արժեքի 9%-ի չափով)։
Նախագծով նաև կատարվում է ուղղում ՀՀ կառավարության 04.09.2025թ-ի N 1275-Ն որոշման մեջ՝ կապված մարզական հաստատությունների շինարության գումարի նվազեցման, ինչպես նաև հոդվածային փոփոխության հետ, մասնավորապես՝ 1163 ծրագրի 32001 միջոցառման նվազեցումներից 103,600.0  հազար դրամի չափով   գումարի համար փոփոխվում է նվազեցվող օբյեկտը (ՀՀ քաղաքաշինության կոմիտեի պատվիրատվությամբ կառուցվելիք Արթուր Աբրահամի անվան մարզական համալիրի փոխարեն գումարը նվազեցվում է Հայաստանի տարածքային զարգացման հիմնադրամի պատվիրատվությամբ կառուցվող Մյասնիկյանի մարզադպրոցի համար նախատեսված գումարից)։

Կարգավորման նպատակը և բնույթը. 
         Որոշման նախագծի ընդունմամբ ֆինանսական միջոցներ կհատկացվեն Կարեն Դեմիրճյանի անվան մարզահամերգային համալիրի կանոնադրական կապիտալի ավելացման համար՝ գեներատորների ձեռքբերման նպատակով, ինչպես նաև Իջևանի թիվ 3 հիմնական դպրոցին կից տարածքում ֆուտբոլի, բասկետբոլի և վոլեյբոլի դաշտի վերակառուցման, ինչպես նաև դպրոցին ու թաղամասին սպասարկող պուրակի, մանկական մարզադաշտի կառուցման նախագծանախահաշվային փաստաթղթերի ձեռքբերման համար:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կավելանա Կարեն Դեմիրճյանի անվան մարզահամերգային համալիրի կանոդարական կապիտալը, որի միջոցով էլ կբարելավվեն Կարեն Դեմիրճյանի անվան մարզահամերգային համալիրի ենթակառուցվածքային պայմանները, ինչպես նաև կբարեկարգվի Իջևանի թիվ 3 հիմնական դպրոցի տարածքը, ինչը կնպաստի աշակերտների մարզական դաստիարակմանը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու, Հայաստանի Հանրապետության կառավարության 2025 թվականի սեպտեմբերի 4-ի N 1275-Ն որոշման մեջ  փոփոխություն կատարելու, ինչպես նաև «Կարեն Դեմիրճյանի անվան մարզահամերգային համալիր» փակ բաժնետիրական ընկերության կանոնադրական կապիտալն ավելացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում, իսկ ՀՀ կրթության, գիտության, մշակույթի և սպորտի նախարարության ծախսերը նվազում են  673,500.0 հազար դրամով:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.9 ՄՇԱԿՈՒՅԹ» բաժնի ժամանակակից արվեստի ոլորտում պետական քաղաքականությանը վերաբերող 12-րդ ենթակետից, որով նախատեսվում է «մշակութային հաստատությունների գույքի և նյութատեխնիկական բազայի բարելավում, գեղարվեստական բարձրարժեք արդյունքի (գույքի) ապահովում (..., անվտանգային համակարգեր)»:
Նախագիծը բխում է նաև ՀՀ կառավարության 2021 օգոստոսի 18-ի թիվ 1363-Ա որոշմամբ հաստատված ՀՀ կառավարության  2021-2025թթ․ գործունեության ծրագրի․
–  «4.3 ԿՐԹՈՒԹՅՈՒՆ» բաժնի  2-րդ պարբերությունից՝ «Կրթության բոլոր մակարդակների համար առանցքային են լինելու ... անհրաժեշտ ենթակառուցվածքների արդիականացումն ու վերազինումը ... »։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



